
  تقديم اولونور

  سايين عاصيم ياديگار جنا بلارينا

  

  

  

  

  

  

  

  

  

  

  

  

  



  

  

  

  

  

  

  

  

  

  

  

  

  

  

  

  

  

  

  

  

  

  

  

  

  

  



  آديلا آللاهين
 يئغيلان كيتابدا بو . دير كيتابي بئشينجي خانيمين متانت"آنالار يير ايسته صولح"

 شئعر بو شاعيره.لردير اينجي توكولن آخيب بولاغيندان روحونون نين شاعيره شئعرلر

 ،سئوينجيني ،آغريسيني سيني ليييني،آجي گئرچك حياتين داميصراعسين هر لرين

  .ائتديريبعكس بوردا ائتديكلريني ،حيس گوردوكلريني كيمي گوزگو ييي اوره .ياشاييب

 بير بيلن دريندن داها لريني مسئله قادينلارين چاليشان موحيطده ايجتماعي خانيم بو

 چتينليكلري اولموش،بوتون هايچيند ليكلرين گئرچك بوتون كيمي قاديني آذربايجان

 باشيندا،ايجلاسلاردا،تدبيرلرده،آخشاملارمطبخده ايش گوندوزلر.ياشاييب و دويوب

 بونلاري كوتوب تر اوزرينده واراقلار يازديغي ياتماييب ايسه لر باشيندا،گئجه ،اوجاق

  .دير ائديب  اوركله دن لنمه يورولمادان،گيلئي

 كيتابين بو محض نييه خانيم كي،متانت شسيز فيكيرله ،چوخلارينيز ده بلكه

  .قويوب "آنالار يير ايسته صولح"آديني

 بيزي دووره كي،بو ياشاديق  كسييينده زامان بير ائله بيز ":كي دئيير خانيم متانت

 ايتيريب ،اوولاد ائتديك درك اوزوموزو هم بيز دووروده بو. اوياتدي ليييب سيلكه

  .ائتديك دهال ليك مستقيل ،همده وئرديك ،شهيد

 درك ،كوكوموزو ،اوزوموزو لريميزي ،دير وارليغيميزي معنوي ايل نئچه بير اوتن

 دووره بو سورعتله بير ،ائله دي له تئزصحفه ائله دفتريميزي عاغيل ايلاهي.ائتديك

 عاغلين آنجاق بيز بوردا.دئييل مومكون داها دايانماق ،بوردا كي چاتديق گليب

  .دايانماليييق كسييينده نليغين،صولحوناما- ،امن مدنييتين ،يوكسك

 ساحسينده اوز هره.ساخلاماليييق عاغيللا ،آنجاق ائتديييميزي الده چتينليكله بئله

 وارليغيميزي معنوي يازارلاردا بيز.دير لازيم صولح بيزه اوچون بونون. يورولماماليدير

  ".كارلاريييق نامه صاباحين-گونون بو بيز چونكي .قوروماليييق

 دونيانين و  دوزن لييه ،چتين كش عذاب دونيانين آنالار شئعرلرينده خانيمين تانتم  

   :دير  داشي تمل

  سولماز سئوگيسي دير چيچك آنالار

  .دير داشي دا ،او اوزوكدور سي عايله

  اولماز ،حياتدا اولماسا آنالار

  .دير داشي تمل دونيانين آنالار



 قادينلاري وسياستچي ،،ادبياتچي بيرچك آغ آذربايجانين دوورولرينده بوتون تاريخين

 ،هجر،نيگار ،ساراخاتون ،نوشابه تومروسي،ناتوان آناميز شئعرينده شاعيره ،بو اولوب

  :خاطرلاييب قادينلارين سئچيلن ساييليب دوورونون او كيمي

  ،نيگار هجر اوستونده آت 

  يار كي ،همده آرخادي هم

  اولار آسلان گلسه يئري 

  .   لاريقادين آذربايجان

 سعادتين نين اولكه بير و دير موخاليف هميشه نن موحاريبه شعرلرينده خانيم متانت 

 هراس  دويوشلردن ائتدييي حيس و گوردويو گوزونن اوز و گورور صولحده يالنيز

 آغلار ، داغي ،اوره ،ديدرگينليك ويرانليق سوغاتين گتيرديگي نين موحاريبه  و لانيب

  :بيليب اوولادلاري غئيرتلي و ،صولح امنيت دا رديغينآپا و ... و گوز،ماتم

  ميرم ايسته موحاريبه

   اوددان،آلوودان

  قاندان،قيامتدن 

  ميرم ايسته يازماق ن اولومده

  آنادان ن ايتيره اوغول

   ن گلينده لي اورپك قارا

   دن كوپه آتاسيز

  ...ميرم ايسته يازماق

 ين بسله ،سئوگي،وطن صولح  يقيز خان حسين متانت كي بيلرم دئيه بونو سوندا

 گوندوغاندان" كيتابي شئعر دورد علاوه كيتابدان بو قدر اينديه اوندان و دير شاعيره

 چاپدان  ياشاياجاقسان ساغسان،داييم وابدي گونشيم يارپاغي،تاج كاروان،پاييز گلن

 ايستكله و سئوينج تام دولو كونول خانيما شاعيره  بو تانريدان اولو بيزده و دير چيخيب

 اونون و ييرك ديله باشارلار حياتيندا اونا و ائديريك آرزو ساغليغي جان و اوغورلار

.                                                                                                              ييريك گوزله چاپين و سي گورمه اوزو ايشيق كيتابلارينين باشقا

  جعفري محمد موسي



٨  پروانه نمسنين 

  آنا دئيه نده-آتا

  كيرپييي مين اوستونده
  ياش داملالاري

  پارلايير
  .الماس كيمي

  دوداغيمدا
  گولوش آچيلير
  .چيچك كيمي

  گوزومون دنيزينه
  گونش قونور

  .نفسيمده باهار اوينايير
  بوينوما ساريليب

  اوپوشلره غرق ائده نده
  او كورپه جه فيدانيم

  .دهآنا دئيه ن-آنا
  تومارلارام

  باغريما باسيب 
    قوخولارام،
  .چكه-ايچيمه چكه

  تر تميز دونيامين
  .منده ن  قوپان پارچاسيني

  اوتورار
  ديزيم اوسته

  او كورپه جه اللري
  .گزه ر سينه م اوسته



٩  پروانه نمسنين 

  بوينومدا ،بوغازيمدا
  .گزه ر اينجه سيغالي

  ساچلاري 
  دولاشار

  دولانار ساچلاريما
  او دجلين دوداغي

  .از دوداغيمدانآيريلم
  آنا،آنا دئيه رك ،

  كورپه جه آدديملارلا
  يورمده-يان

  ...هئي گزه ر
  توتاراق اته ييمده ن 

  .ساريلار قيچلاريما
  .گوجومده ن-آييرار ايش

  .دونامدان خياليمدان
  آيريلماز يانيمدان

  .تيره يارادار
  گونون نه واختي اولسا 

  .اوزونه لايلاي چالار
  ناغيللار عالمينده ن

  يره م اونون اوچون گت
  من فاطماني،قاريني

  مليك محمدي،آغ دئوي
  قيرخ قيفيلي باغ ائوي
  .قورد يئمه ين كئچيني

  



١٠  پروانه نمسنين 

  .قيزيل بوغدا اكيني
  بير ناغيلي يوز كره

  .دونه دئديده ر-دونه
  بير سوزو اونوداندا

  قاپپيلدايار گوله رك
  .يئنه باشدان دئديده ر

  يورولوب داياناندا
  يئللر كيچيك آياغيني

  .بوزه ر گيلاس دوداغيني
  آنا،آنا دئيه رك

  .آنجاق بير آرزو ايسته ر
  .اونلا اويناياق گولك
  او تر تميز دونيانين

  .منده ن قوپان پارچاسي
  هئي بوينوما ساريلار

  .نازلانار،خومارلانار
  او،آنا قوجاغيني

  .هئي يئرده ن ايستي سانار
  دويار تيتره ك بير اوره ك
  .آنجاق اونون اوچون يانير

  كيرپي ييمين اوسته 
  ياش داملالاري

  پارلايير الماس كيمي
  دوداغيمدا گولوش

  
  



١١  پروانه نمسنين 

  
  
  
  
  
  

  .آچيلار چيچك كيمي
  گوزومون دنيزينه

  .گونش قونور
  .نفسيمده باهار اوينايير

  بوينوما ساريليب
  اوپوشلره غرق ائده نده

  او كورپه جه فيدانيم
  .آنا دئيه نده-آنا
  
  
  
  
  
  
  
  
  
  
  
  



١٢  پروانه نمسنين 

  اي جانيم آنا

                                
  دونيا ياراناندان آچيلماز سيرسن

  .سجده يه دوشدويوم موقدس  پيرسن
  ضياء سان،اطرافا ايشيق سپيرسن،

  آند يئريم ،ايمانيم،گومانيم،آنا
  آغاران ساچلارينا من قوربان اولوم،

  عومرومه نور ساچان اي ايشيق يولوم
  دولانار بو يونجا بو پرواز قولوم

  ينله خوش كئچر هر آنيم،آناسن
  سن آيسان،يانينين اولدوزو بيزيك

  بير نسيل باغيندان قالان بير ايزيك
  توكنمز قايغينلا آغير ،عزيزيك

  .اي آرخا دورانيم ،هيانيم،آنا
  ائل،اوبا دانيشير مرحمتينده ن

  هجر غئيرتينده ن ،لياقتينده ن
  قوناقلي سوفرنده ن،ديانتينده ن

  .م،درمانيم آناپونهانيم ،سيرر سوزو
  نه لايلاندان دويدوم،نه ده اوزونده ن

  مين حيكمت  توكولدو ،دورلو سوزونده ن
  پاي آلديم قاشيندان ،قارا گوزونده ن

  .روحومون معبدي،آي جانيم آنا
  
  
  



١٣  پروانه نمسنين 

  دويغولار

  آياق سيز قوجا گورنده- ال سيز 
  بالاسين ايتيرميش آنا گورنده 

  سئوگيسي پوچ اولموش اينسان گورنده
  ييير اوره ييم ،گوزلريم دولورآغر

  .ياناغيمدان آشاغي هئي ياز سوزولور
  .چوخلاري ، ضعيف سن،ضعيف سن دئيير

  ...نه بيليم
  .بو دويغو دونيامين تملينده دير

  .يارانيش كوكومده،عمليمده دير
  ...داش  اوره ك ،دويغوسوز اينسان اولارمي
  ...اينساندا سئوگي سيز،حيس سيز ياشارمي

  چه يي،آچيلان چي
  چيخان گونشي،

  گولن بير كورپه ني،
  گورنده

  ياغان ياغيشي ،
  قارلي بير قيشي،
  چيخان ساواشي

  واغزالي هاواسي،
  .بير شهيد ياسي

  
  
  
  
  



١٤  پروانه نمسنين 

  
  
  
  
  

  دويغومدان ،حيسيمده ن،
  .ايچيمده ن كئچير

  .هيجان اوره كده ن،قلبده ن سو ايچير
  هم سئوينج،هم كده ر دويوب آغلارام،

  .آخي من اينسانام
  .آنايام،قادينام

  .بير ده شاعيره م
  .دويماسام من يازيب يارادانمارام
  .دويغوسال اولماسام ياشايانمارام

  
  
  
  
  
  
  
  
  
  
  
  



١٥  پروانه نمسنين 

  آجيلار دانيشيردي

  سن سوسوردون،سوسوردون
  آجيلار دانيشيردي

  .دانيشيردي طالعيين
  سنه ووران ضربه سيني

  تنهالانان قادينين
  .ايچينده كي سسين
  شدياوميد چكيب گتيرمي

  .سني منيم يانيما
  .سن قارشيمدا سوسوردون

  من سني كيتاب كيمي
  .ساكيتجه اوخويوردوم

  سن دينميردين سوسوردون
  دردينه،علاجينا

  .من درمان آختاريرديم
  سنه اوغول ،بير اوجاق
  .بير اينسان آختاريرديم

  سن سوسوردون،دينميردين
  من اوزونده ن كده ري،
  طالع سيز بير قده ري،

   كيتاب تك صفحه لييب
  .گوزونده ن اوخويوردوم

  من سنين ايچينده ييديم
  ايضطراب ،...سن سوسوردون

  اوزونون قيريشيندا،



١٦  پروانه نمسنين 

  
  
  
  
  
  
  
  
  
  

  گوي ياشي  ياغيشيندا،
  او چاتيلان قاشيندا،
  .دانيشيردي منيمله

  سن اينادلا سوسوردون
  اييله ن چييينله لرين،

  داغيلان سند لرين،
  او،تيتره ين اللرين،

  ملهدانيشيردي مني
  سن سوسوردون،سوسوردون

  .آجيلار دانيشيردي
  
  
  
  
  
  



١٧  پروانه نمسنين 

  نه ياخشي

  دونيا بير كورپه دير،باشيندا سيرلر
  .بيليب دردلريني چكسم نه ياخشي
  آليب اوره ك لرده ن قارا فيكيرلر،

  .محبت توخومو اكسم نه ياخشي
  سئوگي ايله باخسا ايدي ،اينسان،اينسانا،

  .يانا-كومه يه قاچارديم هئي يانا
  اولو طبيعتي گتيريب جانا،

  .صحرايا گولوستان اكسم نه ياخشي
  چاره سيز دورموشام گومانيم بير سوز،

  دردلر بو سينه مي يانديران بير كوز،
  دئييره م متانت صبر ائيله گل دوز،

  .خيضير تك دادلارا يئتسم نه ياخشي
  
  
  
  
  
  
  
  
  
  
  
  



١٨  پروانه نمسنين 

  !ساچين نه تئز آغاردي؟

  دي؟ملك باجيم ،ساچين نه تئز آغار
  .سويله واختسيز گلن نه توفان نه قاردي

  دومان گليب جاوان عومورونو سوردو،
  .غم ائيله مه ،داغ باشيندا قار اولار

  گويچك باجيم ،ساچين نه تئز آغاردي؟
  .عومور وفاسيزدي،دونگه لر داردي
  بو نه قباحتدي ،نده بيل ،عار دي،
  .غم ائيله مه داغ باشيندا قار اولار

  ين نه تئز آغاردي؟چيچك باجيم،ساچ
  قار ياغيشدا ،ياشين هله باهاردي 
  قوجالار دئييرلر بو دا بير واردي،

  عزيز باجيم،ساچين نه تئز آغاردي؟
  .گوروره م گوزونده مين سوال واردي

  سني قوجالدان دا وفاسيز ياردي،
  .غم ائيله مه داغ باشيندا قار اولار

  
  
  
  
  
  
  
  
  



١٩  پروانه نمسنين 

  گوزه ل بير اوره ك گزير سينه مده

  ز  بوداغيندا كي چيچك كيمي سن،يا
  .ايچينده ياشانير گوزه لليك آني

  اوره ك لره گيره ن ملك كيمي سن،
  .اينجه لي يين واله ائدير اينساني

  ان عالي حيسلرين حوكمو سنده دير،
  قادين ليق باش ايير دويغولارينا
  خانيم ليق ماياندا،او ايچينده دير،

  .ظريف ليك ،ملاحت هوپوب جانينا
  ر عملينله نورلانان اوزونخئي

  .كوسكون بير روحو دا گتيرير جانا
  بوللورجينقيل تيلي گولوشون ،سوزون

  .ايليق بير ايستيليك وئرير اينسانا
  يئريشين دوروشون سوزه ن قو كيمي 
  .سئحيرلي اينجه ليك گيزله نيب سنده

  .قاينار بولاق كيمي آخار سو كيمي
  .هچوخ گوزه ل بير اوره ك گزير سينه ند

  
  
  
  
  
  
  
  



٢٠  پروانه نمسنين 

  قادين لارين ديانتي

  آغلاما ،گوزونون ياشيني توكمه
  .بيز نئچه ظولمه سينه گلميشيك

  بير كوينك ساپيني چكيب سن سوكمه،
  .بير تيكه چوره يه موحتاج اولموشوق

  هله ده باغلي دير يوللاري ائلين،
  .هله ده ايشيق سيز گئجه لرين وار

  بوغولدوق ليچينده قارا سئللرين،
  .سوال سيز نئجه لريم وارهله ده 

  نئچه اوغوللارين قارا مزاردا،
  .گلين سيز گردك سيز،توي سوز گئديب دير

  آنالار دوشوبدور فيكيره ،آزارا،
  .دوشمن گول باغيمي ويران ائديب دير

  يئنه سينه گليب يئنه دوزموشوك،
  .بو تورك قادينينين متانتي دير

  آذري آناسين مغرور گورموشوك،
  .لارين ديانتي ديربو بيز قادين 

  
  
  
  
  
  
  
  
  



٢١  پروانه نمسنين 

  حلال ائت آنا

  گئجه قار هاواسي 
  آي ايشيغينا،

  حالال ليق آلماغا
  .آييلديم آنا

  عومور بي وفا دير  
  دونيا پنجره،

  گويده اولدوز آخدي
  .داريخديم آنا

  آزاجيق درك ائتديم
  .دونيا گرديشين

  كندير دوغوناغيني
  .گوردوم الينده
  آياغين آلتيندا

  .يارانيب بهشت
  -سن ده بير يارادان 
  حاقّ دوعام سنده،

  آناليق آدينا
  اوجالان زامان

  اولوم پنجه لرين
  .باتيردي قانا

  يولونان ساچلارين،
  يوخسا فريادين،

  رحم ائده ن رحمينه
  .قايتاردي آنا



٢٢  پروانه نمسنين 

  
  سن منيم دونيادا
  اوميد قاپيمسان

  آدين تك ايشيقلي اولكر اولدوزوم،
  -سن منيم محرابيم

  .خئير آنام سان
  منه وئردييني

  .قايتارا بيلمه مم
  حالال ائت،حالال ائت

  .حاقيّني ،آنا
  حياتدا اوجالسام

  .دوعام سنين دير
  حالال ائت تووبه كار

  .بالاني ،آنا
  
  
  
  
  
  
  
  
  
  
  
  



٢٣  پروانه نمسنين 

  خيانت ايسته ميرم من

  دوشونمه اللرده ن مرحمت عومان،
  .ديلنچي سعادت ايسته ميرم من
  بير قيريق خياللا ائيله مه گومان

  .ماجا محبت ايسته ميرم منتاپ
  بير سيرلي وارليغام سحري يازلي،

  .من شيرين نغمه يم صوحبتي سازلي
  تر تميز آرزويام ،بولاق آوازلي

  .دونيا دا خيانت ايسته ميره م من
  حياتدا سولمايان سيرلي چيچه ييم،

  .داغلاردا دولانان مِه هم كوله يم
  بيليره م ائليمه آرخا ،گره يم

  .هرت ايسته ميرم منگركسيز بير شو
   بو گونده ن صاباحا گئده ن آغ يولام،

  .تومريسده ن گوج آلان ،ووران  بير قولام
  ايستره م من هجر،نوشابه اولام،
  .آلچالان لياقت ايسته ميرم من

  دوپ دورو چاغلايان بولاق كيمي يم،
  .گولوشو اسكيلمز دوداق كيمي يم
  .مومينه خاتوندان سوراق كيمي يم

  .افت ايسته ميره م منسيغالي لط
  
  
  
  



٢٤  پروانه نمسنين 

  
  
  

  اوغوللار بويوتدوك قارتال نفس لي
  .كوراوغلو نعره لي ،بابك هوس لي
  دونيايا ايز سالديق آتيلا سس لي
  .ايتيريلن ديانت ايسته ميره م من

  يازيلدي تارخه اولوم تالانلار
  يالانلار- ييخدي بو ميلتّ فيتنه 

  نه چوخدو چوره يي ديزده اونلانلار،
  . امانت ايسته ميرم منحيله لي 

  
  
  
  
  
  
  
  
  
  
  
  
  
  
  



٢٥  پروانه نمسنين 

  آغلارام اي اسير قيزيم

  
  

  بير شبنم چيچه يي اسير اولوبدور،
  او يورد حسرتينه واخت سيز سولوب دور

  اودور كي،گوزلريم ياشلا دولوبدور
  .او،اوردا آغلاردي،من بوردا آغلار

  بو نه قارغيش  ايدي فلك ائيله دي؟
  .چيچكلر اوستونه قانلار چيله دي

  بو يانان اوجاغا تورپاق اله دي،
  .او،اوردا آغلاردي،من بوردا آغلار
  قارا ساچلاريني آغ هوردو آنان،

  هاني غئيرت چكيب،ناموسا يانان؟
  اللرده اسير دير بير گوزه ل سونام،
  .او ،اوردا آغلاردي،من بوردا آغلار
  دومانلي داغلارين دوماني بوردا 

  ؟گئده نلر دونه جك گوره ن او يوردا
  خاينلر دونوبدور بير آج گوز قوردا
  .او ،اوردا آغلاردي،من بوردا آغلار
  خان بابا ،ائللريم يايلاقدان ائندي،
  .يوزلري يوردوندا اسير دي ايندي
  يارالي كونلومون كاماني ديندي،

  .او ،اوردا آغلاردي،من بوردا آغلار
  
  



٢٦  پروانه نمسنين 

  گولسه،قادين لارين دوداغي اگر

  معما-قادين بير دونيادير ،سيرلي
  .بعضاً بولاق كيمي داشيب چاغلايير

  قارانليق گئجه سي اولدوزلو سما
  .بعضاً بولود كيمي دولوب آغلايير
  قادين بير خوليادير،شيرين ادالي

  .اوره يي سئودالي ،عشقينده ن دونمز
  قادين بير گوزه ل دير ،اينجه صدالي

  .سئوگي چيراغينين آلووو سونمز
  سسي،ائوده ن كسيلمه سين قادينين 
  .او بير آنادير كي،غورور اوجاغي
  بنووشه قوخويار قادين نفسي،

  .سئوينسه  اونونلا ،گولر صوبح چاغي
  قويمايين ياخينا غمي ،كده ري

  قادين چيچك كيمي آچماميش سولور
  اكمه يين عومرونه حسرت قده ري

  .قادين پاييز كيمي تئز خزان اولور
  قادين دونياميزين اوجا محوري

  .لارا عالم قورموشوقسيغينيب اون
  قورويوب بيزلري عصرده ن بري،
  .بير آنا اويودونه قاندان دورموشوق
  گولسه ،قادين لارين دوداغي اگر

  .آسيماندان يئره بركت ياغار
  جانلانار بوز داشلار ،بولبوللر اوتر،

  .حياتا ابدي بير گونش دوغار



٢٧  پروانه نمسنين 

  منيم واريم ،دوولتيم

  منيم واريم ،دوولتيم،
  .هرتيممنيم پولوم،شو

  آغ واراقلار اوستونه
  .توكولن ايلهاميم دير

  مني گوزه ل ياشادان 
  .شئعريم دير ،سوزوم دور

  فصيل لرده ن ،فصيله
  اوتوب گئده ن ايللرين 
  .سارسيلماز دوزوموم دور

  مني گوزه ل ياشادان
  بو طرفيميز معنالي

  .عومروم دور،گونوم دور
  ...منه نئجه ياشاميشام

  جانيمدان جان آلميشام
  ...گوندوزو اينسانلارين
  كومه يينه قاچميشام،

  گئجه لر واراقلارا،
  .شام ايشيغي سالميشام

  اوبانين دردينه- ائل 
  ايچين-آغلاييب ايچين

  .بير علاج آختارميشام
  بير باخيشدا مين سوال،
  .مين جاواب اوخوموشام

  حاقّ،عدالت يولوندا



٢٨  پروانه نمسنين 

  
  
  
  

  .من سيپر دايانميشام
  پولون،مالين،دوولتين

  .ماميشاماسيري اول
  آماليم ،عقيده مله

  من حالال ياشاميشام
  .تميز اينسان اولموشام

  منيم واريم ،دوولتيم
  شئعريمدير،سوزومدور،
  . بيرده كي،دوزومومدور

  
  
  
  
  
  
  
  
  
  
  
  
  



٢٩  پروانه نمسنين 

  موحاريبه ايسته ميره م

  موحاريبه ايسته ميره م
  اوددان،آلوودان

  قاندان ،قيامتده ن
  .اولومده ن يازماق ايسته ميرم

  ول ايتيره ن آنادان،اوغ
  قارا اورپك لي گلينده ن

  آتاسيز كوپه ده ن
  .يازماق ايسته ميره م داها

  آغلار گوزلرده ن،
  يانيقلي سوزلرده ن،

  سوزالان اوز لرده ن،
  بوينونو بوكن لرده ن 

  سبب كار موحاريبده ن
  .يازماق ايسته ميره م داها

  موحاريبه گورموشوك
  .اوره ييميزه اود سالميشيق

  ه ني ضربه اوستونده ن آلميشيقضرب
  ساواشميشيق،وورولموشوق

  حاقلي ايكن حاقسيز اولموشوق
  بالا ايتيريب ،ساچلار يولموشوق

  .آغلاميشيق،يورولموشوق
  موحاريبه سوزونه نيفرت ائديره م

  موحاريبه ده ن يازماق ايسته ميره م
  .موحاريبه ايسته ميره م



٣٠  پروانه نمسنين 

  صولحون جارچي سي كيمي،
  راليمده گويرچين ل

  دونياني گزمك
  آنالاري صولحه چاغيرماق

  .هاي آلماق ايسته ييره م
  .موحاريبه ايسته ميره م

  گونشده ن،گويده ن،
  آيدان ،اولدوز دان

  نهايت سيزسمادان
  علوي سئوگيده ن يازماق ايسته ييره م

  صولح ده ن يازماق ايسته ييره م 
  ...صولح ده ن

  
  
  
  
  
  
  
  
  
  
  
  
  
  



٣١  پروانه نمسنين 

  يرداشي د آنالار دونيانين تمل

  "جنت آناميزين آياغي آلتدا"
  .آنالار حياتين جفاكشيدير

  شهرده،ساراي دا،كندده،ائلات دا
  شيرين لايلا چالماق آنا ايشيدير

  قادين آنا اولور اوولاد بويودور
  .آرزوسو ،ديله يي موقدس ،عزيز

  گلن بلا لاري آنالار دويور
  .حياتي ناراحات،آمالي تميز

  مازآنالار چيچك دير سئوگيسي سول
  .عايله سي اوزوك دور ،اودا قاش دير

  آنالاراولماسا ،حياتدا اولماز،
  .آنالار دونيانين تمل داشي دير

  
  
  
  
  
  
  
  
  
  
  
  



٣٢  پروانه نمسنين 

  صولح ايسته يير آنالار

  دوزموشوك ،دوزوم دور بيزيم آنيميز
  شانيميز-كوكوموزده ن ،گلير شوهرت 

  يئرده قالماياجاق ناحاق قانيميز
  ه ديرصولح بايراغي بيزيم اليميزد

  .آذربايجان آدلي ديليميزده دير
  بوردا صولح ايسته يير بوتون آنالار 

  ايسته ميرلر آتش،اودا يانار
  صيلاح لار كوچ ائتسين ،گلسين سونالار

  صولح نغمه سي بيزيم ديليميزده دير
  .آذربايجان آدلي ائليميزده دير

  موحاريبه سيز بير حيات قورولسون
  .صيلاح لار ابدي،ابدي سوسسون

  دونيادا بير باريش،بير ده صولح اولسون
  صولح بيزيم دويونن قلبيميزده دير

  .آذربايجان آدلي ائليميزده دير
  
  
  
  
  
  
  
  
  



٣٣  پروانه نمسنين 

  آذربايجانين صولح گوير چيني

  
  سن آغ قاناد تاخميش

  .آذربايجانين صولح گويرچيني
  تورك قادينلارينين سسي سن

  تميز- ملك لرتك تر
  خئير عمللي سن

  معصوم بير قادين سان
  گوزه ل آنا سان

  وطنين مئهريبان قيزي سان
  ...سن

  ...قادين لارين حاقّ سسي سن
  آديميز سان،فخريميز سن
  .حالال مايادان يوغرولوب
  .حالال كوكده ن گلميسن

  .تميز بير ايز سالميسان
  .بو ،تورپاقدان گوج آلميسان

  تومريسين،نوشابه نين
  سارا خاتون،هجرين

  غئيرتينده ن پاي آلميسان
  اناد تاخميش صولح گويرچينيآغ ق

  ...هاميني
  دونياني،حئيران قويموسان

  آذربايجانين بيرينجي خانيمي سان
  سن بيزيم وارليغيميز ين ترجوماني سان



٣٤  پروانه نمسنين 

  قاچقين قادين لارين ،آنالارين
  كيمسه سيز بالالارين

  .اوميديسن،كومه يي سن
  عاغلينلا ،وارليغينلا
  ووقارينلا،غورورونلا
  ئدير سنآذربايجاني تمثيل ا

  ...دونيايا
  "بيز صولح ايسته ييرك"

  .مئساجيني وئريرسن
  فارانسا،اينگيلتره،آمريكا،

  سئويل دئييلن دوولتلر
  سنين ايراده نه،عزمينه

  حئيران اولدولار،
  .آلقيش دئديلر

  يونسكونون تقديماتي ايله 
  ...سن

  آغ قاناد تاخميش صولح گويرچينينه
  .خوش مراملي سفيردئديلر

   بيرينجي خانيمي،آذربايجانين
  سن بو وطنين
  شرق قادينين

  .بيز آنالارين سسي سن
  .ايشيقلي بير يول گئديرسن

  اودلار يوردونون
  نورلا سينه سينده ن دوغولوب

  ماوي خزرين



٣٥  پروانه نمسنين 

  گوي لپه لرينده يويونوب
  گونشين ايستي نفسينده ن قورولانيب

  خئير ليباسي گئيميسن،
  ياخشيليق ائدير سن،
  .حاقاّدوغرو گئديرسن
  بيز سني سئويريك

  آرخانجا گليريك
  ...اوجا سسله دئييريك

  موحاريبه ايسته ميريك
  .ساكيت ليك ايسته ييريك

  وطنين مئهريبان قيزي
  .آذربايجانين صولح گويرچيني

  هر يئرده،
  ...اوجا سسله دئي

  بيز آذربايجان قادينلاري
  صولح ايسته ييريك،

  !صولح
  
  
  
  
  
  
  
  
  



٣٦  پروانه نمسنين 

  آذربايجان قادين لاري

  رلر،اوغول دوغانايگيد ا
  دوشمنيني قاندا بوغان

  او تومريس دير سنين آنان
  .آذربايجان قادين لاري

  هم شاعيره،هم حوكمران،
  .قاراباغدا او،ناتوان

  نوشابه دير ياددا قالان
  .آذربايجان قادين لاري

  آت اوستونده هجر ،نيگار
  هم كومك دير ،هم ده كي يار،

  يئري گلسه آسلان اولار
  .ين لاريآذربايجان قاد

  چوخ گوزه ل دير ،مئهريبان دير،
  .اوجاغين قورويان دير- اود

  دادا چاتان ،ال توتان دير
  .آذربايجان قادين لاري

  سوفره سي بول،قلبي تميز،
  .اوندان آلديق اويودو بيز

  اوولاديني توتار عزيز
  .آذربايجان قادين لاري

  اوبا دا چوخ حورمتلي،- ائل
  جلالي ييه ديانتلي

   جسارتليسارا خاتون
  .آذربايجان قادين لاري



٣٧  پروانه نمسنين 

  نور قالير سوز آداميندان

  
  گئتسه م بير پارچام قالاجاق 

  ...يئر اوزونده
  مني خاطيرلاداجاق

  قطره منده ن قالان - قطره
  روحومون گوزه للييني عكس ائتديره ن

  .                                       سوز دريا سينين اينجي لرينده ن
  ل،نه دوولتنه پول،نه ما

  سطير اوره ييمده ن،ايچيمده ن- سطير 
  يوخوسوزگئجه لرده ن

  ايلاهي گويلرده ن منه پاي ائديلن
  .سوز پاييم قالاجاق

  هميشه گوزه لليك آختاران گوزوم،
  نورلو باخيشلارينان ياريب كئچدييي،

  او قارانليق  آيدين ليقدان 
  .بير پارچاقالاجاق

  حيات معبدينين باشلانغيجيندان
  يدوقلاريمداندو

  قايالار ايچينده سوزوله ن
  .آغ بوللور چيچكلرين سو ايچدييي بولاقلاردان

  جيسميمين،روحومون
  بير پارچاسي

  .نفسيم،سوزوم،صوحبتيم
  وارليقلا حيات آراسيندا



٣٨  پروانه نمسنين 

  دالغالانيب كئچن خفيف كوله يين،
  فيكير بيلدي ييميز گئرچكلي يين

  .اوزو كيمي
  نه توتوب ساخلايا بيلدي ييميز

  .يال كيميخ
  ايشيق گمي سينده ن ،سوز خزينه سينده ن،

  .سوزولوب كئچن روحوموزكيمي
  پاك لانيب چيخيريق
  دوشونوروك،دايانيريق

  .حيات معبدينين وار آداسيندان
  بير پارچا قالير نورآداميندان،

  .سوز قالير مودريك سوز آداميندان
  
  
  
  
  
  
  
  
  
  
  
  
  
  



٣٩  پروانه نمسنين 

  گوزه لليك ياشاييريق

  سرحد لر ،تورپاقلار،
  .كسيليب بيرله شن يوللار

  .اينسانلار ،قوشلار،چيچكلر
  .يارادانين يارانيش پايي

  دونيا بويدا خياللار،
  .سونسوزلوغا گئده ن چيغيرلار
  .گويلره اوجالان  قايالار،داغلار

  دوشونجه لر،فيكير لر
  .بوتون بونلارين ايچينده بيز

  كئچيب گئده ن گونلر،
  .آيلار ،ايللر

  ن،بعضاً قارانليقبعضاًَ  شيرين آيدي
  .ايستك لر،آرزولار

  .سوكوتا غرق اولان واختلار
  گئده نلره ،گلن لره،

  غوصه ايله آچيلان صاباحلار،
  ...نه لر،نه لر،نه لر

  دوشونجه پاييميزدا
  جيلووسوز آتي كيمي

  .جوولان ائده ن سيرلر
  اوشاقليق،قوجاليق،

  بيزي مسعود ائده ن جاوانليق،
  .ياشاماق عشقي

  . ،بير جيزگيبير عومور



٤٠  پروانه نمسنين 

  .هره نين بير ايشي
  .حياتين اونودولماز آني

  بير معصوم سئوگي
  قارلي قيش ،چيچكلي باهار

  .بهره لي ياي،قيزيل پاييز
  بوم بوز چوللر،آيلي گئجه لر

  نور يايان گونش،ماوي سما،گوي دنيز
  ...بيرده بيز

  .نه ياخشي واريق
  دويوروق،دوشونوروك

  .بو گوزه للييي ياشاييريق
  
  
  
  
  
  
  
  
  
  
  
  
  
  
  



٤١  پروانه نمسنين 

  ايسته ميرم

  من داشلاشماق،
  .من يادلاشماق ايسته ميرم

  ائله بئله عومور سوروب ،
  .من ياشاماق ايسته ميرم

  ايچيمده كي  علوي سئودا
  .ذره لرده ن  بير آتشه چئويريليب دير

  دويغولارين حرارتي 
  لچك-گوزلريمده لچك

  .چيچك آچيب
  قلبيمده كي قارانليق لار

  .نيببو آلوودان ايشيقلا
  منيم عشقيم نور سئلي تك

  .هئي روحومو تميزله ييب
  خياللاريم حسرتيمه

  زامان-زامان
  .صيغال چكيب

  .اوز عشقيمي عزيز له ييب
  ديلك لريم،آرزولاريم

  ذره لرده ن بيرله شرك
  .گونش كيمي ايشيق ساچير

  كولگه اولان قارانليق لار
  .آرتيق اوركوب منده ن قاچير

  مدااوز باغيمدا،اوز باغچا
  .آغ چيچكلر چيچك آچير



٤٢  پروانه نمسنين 

  من داشلاشماق،
  .من يادلاشماق

  ائله بئله عومور سوروب
  .من ياشاماق ايسته ميرم
  .ان پاك  تميز آرزولاريم
  عمان اولان خياللاريم

  .وارليغيمدا عالي له شيب
  .ايدراكيمدا يئتكين له شيب

  بولبوللره باغ اولماغا،
  پروانه يه شام اولماغا،

  ماغادنيزده ماياك اول
  .آرتيق روحوم كاميل له شيب

  
  
  
  
  
  
  
  
  
  
  
  
  
  



٤٣  پروانه نمسنين 

  سئچيلمير

  اوره ييم غم دولو ،گويلر بولودو
  .بوشاليب ياغاندا ميصرايا دونور

  اينله ديرچالاندا  بير قيريق اودو،
  .روحوم كوچ ائده ن دورنايا دونور

  عدالتي؟-بودورمو گويلرين حاقّ
  .سئچيلمير اينجيسي ،داشي ،صدفي

  ن گوي حقيقتي؟بو دورمو گويلري
  .عاريفلر ،عاقيللر گول له هدفي

  او اولو گويلرين گوي درگاهيندان،
  .ايشارت ايسته ديم گولسون قده ريم

  بيلير ناراحاتام دونيا حاليندان،
  .گتيرسين بير نيظام گئتسين كده ريم

  
  
  
  
  
  
  
  
  
  
  
  



٤٤  پروانه نمسنين 

  بير گون

  ايندي اوتورموشام تكجه ،تنهايم،
  .ياناغيم اوسته بيرجه داملا ياش

  هئچ كيم دينديرمه سين  هايام،هارايام،
  .من اوزوم اوزومله ائديره م ساواش
  ايندي بير بولاغام،ده لي بير چايام،

  .بير قايا پارچاسي يولومو كسيب
  بير گون گوجه گليب چاغلاياجاغام،

  .آخار تاپاجاغام تيخاجدان كئچيب
  هر داملام،عالمه ايشيق ساچاجاق،

  .وله جكقارانليق ايچينده ن دان سوك
  كونلومون آغاجي چيچك آچاجاق

  .روحومدان ،روحلارا نور توكوله جك
  
  
  
  
  
  
  
  
  
  
  
  



٤٥  پروانه نمسنين 

  كوچ ائتدي ايللر                                                       

  اينتظار گئجه لر،
  .داشلاندي سئللر

  ايچيمده توفانلار،
  .كوچ ائتدي نه لر

  تيتره دي گومانيم
  .آغلادي ايللر

  له لال كيمي باخ بئ
  .كئچيردي گونلر

  امر ائده بيلمه ديم دويغولاريم،
  .گورونتو اولموشدون يوخولاريما

  ...سواللار،سواللار
  چاغلايان سولار

  گوزله ديم نه واختسا بلكه دورولا،
  سويله دي،اينله دي،دانيشدي كونلوم،

  كوسكوندو،
  سوسقوندو

  طالعييم منه
  سوندوره بيلمه ديم بو يانان اودو

  شدي هئي ياندي،آلي
  قوورولدو كوللر

  من سيز ،بير رنگ سيز 
  .كوچ ائتدي ايللر

  
  



٤٦  پروانه نمسنين 

  ساغ اول

  .روحوم درين قفسده ايدي
  .قفيسمي آچديم ساغ اول

  فيكير آزاد  خيال آتلي،
  .او گويلره اوچدوم ساغ اول

  كونلوم يامان سئوينيب دير،
  .شادليق دونون گئيينيب دير

  نور سئلينه بورونوبدور
  . ساچديم ،ساغ اوليئنه ايشيق

  ايلهام پريم دوندو منه،
  .ظولمتده يديم حسرت گونه

  دار آغاجيم داردي يئنه،
  بير ياخشيليق ائتديم ،ساغ اول،

  .دار قفسي آچديم ،ساغ اول
  
  
  
  
  
  
  
  
  
  
  



٤٧  پروانه نمسنين 

  سيخينتي

  واراقلار اينجيييب،
  قلميم كوسوب 

  .دارغيندي گئجه نين سوكوتو منه
  كولكده كوي توتوب 

  پنجره م اوسته،
  تيتره دير عالمي،

  . اوياتسين مني
  من سوكوت ايچينده،

  فيكير،خيالدا
  ائله بيل توكه نيب

  .حياتدا عشقيم
  ائله بيل طبيعت هاي ،هاراي چكير

  اوياتسين بو غفلت 
  يوخومدان مني

  بير خلوت پيچيلتي،
  بير خلوت قوووه،

  چكير فيكيرلرين قارانليغينا،
  ائله بيل قينايير

  .كائنات مني
  ...تبو سوكو

  .ائله بيل خئير دئييل
  .سيخير اوره ييمي،سيخير خياللار

  .قلمده ن ،كاغيذ دان اوزاقدوشموشم
  . دارغيندير گئجه نين سوكوتو منه



٤٨  پروانه نمسنين 

  بيليره م كده رلي بير حال اولاجاق،
  .ايلاهي دويوموم  نه ايسه دئيير

  سينانيب بو حيسلر،
  .گوستريب اوزون

  .گون چيخير ،يوخومدا چوخ غريبه دير
  .و گون ده طبيعت آغريدير منيب

  نه دئمك  ايسته يير بو كولك ،توفان،
  ايچيمده بير ال وار ائله بيل هاردان،
  .سيخير اوره ييمي ،سيخير دورمادان

  .خئيره قوي چيخسين بو سيخينتي لار
  .چكيلسين ايچيمده ن كده ر آنلاري

  قوروسون ايلاهي قوي جاونلاري،
  گلمه سين گئرييه

  .او قان آنلاري
  
  
  
  
  
  
  
  
  
  
  
  



٤٩  پروانه نمسنين 

  ايلهام پريم

  بوداغيندان بئزيك دوشموش بير قوش كيمي
  هارا گئديب ،كوچوب منده ن ايلهام پريم

  گليب چالمير اوره ييمده ساري سيمي،
  .ياخينلاشمير گزير گئنده ن ايلهام پريم

  خياللاريم چاپار اولوب ديوانه دير،
  .يئتيم كيمي قلبيم قيريق ،سوسقون نه دير

  ير قلمه پروانه دير،بير واراغا،ب
  .گوزله ييره م جاواب سنده ن ايلهام پريم
  خيردالانيب پارچالانان فيكيرلريمده ن،

  روحوم آزغين،قلبيم قيريق بو سيرلرده ن
  ايلاهيده ن آيريلاندا شوكورلردن،

  .خبر گتير سن گويلرده ن ايلهام پريم
  
  
  
  
  
  
  
  
  
  
  
  



٥٠  پروانه نمسنين 

  اصل اينسانليق
  ان اينجه وارليغيق

  .ساناينسانيق،اين
  .شعوروموز،فيكريميز

  .اينجه روحوموز
  ...معنوي دونيا ميز
  گوزه لليك دولو،

  شئعره،موسيقي يه
  .وورغونوق،وورغون

  آرزو،محبت،ايستك لريميز،
  .سئوينج،كده ريميز،چوخ حيسلريميز
  .اينسان دويغوسوندا دويونله نيب دير

  .اوره كده كوك آتيب،شاخه له نيب دير
  .ي بيزهسوزحاقيّ تانييب ايلاه

  .بير معنا وئريب ديرهر سوزوموزه
  .اوزوموزه- بيز كي،دوشمنيك اوز

  ضربه لر ووروروق لاپ ايچيميزه
  .ياددان چيخارماياق اينسان اولماغي

  .دوستلوق اوزه رينده وحدت قورماغي
  اينسان دوغولموشوق،

  ...آخي اينسانيق
  .حاقيّن درگاهينا قايئداجاييق

  محبت توخومونو توپلاييب اكسك
  .هر كس سئوگيسيني اوردان بيچه جك

  اوندا دئيه جه ييك،
  .اصل اينسانيق

  .دونيا اوزه رينده ابدي واريق
  



٥١  پروانه نمسنين 

  اينسان بورجو

  هر يئرده بير نيظام
  .بير تره زي وار

  عمللر،
  گرام،-گرام
  ذره اولچولور،-ذره

  .ترازلانيب چكيلير
  سيرلر ،معما،

  .داش تره زيده 
  هامينين بورجو وار

  . ريندهحاقّ اوزه
  آنا- آتا

  وطن بورجو،
  اوولاد بورجو،
  قونشو بورجو،

  قارداش بورجو،-باجي
  .سيرداش بورجو

  ...ساي
  .قورتاران دئييل... هئي ساي

  .بو اينسانليق،اينسان بورجودور
  بو بورجو اوره كله ،
  ايستكله،سئومكله،

  .وئره سن گرك
  .يوخسا سنين واي حالينا

  



٥٢  پروانه نمسنين 

  نه ايتيرديم

  ...نه ايتيردين
  .يتيرديم گوره سننه ا

  دورد يانيمي
  .آختاريرام،گزيره م

  يامان قيرينج
  .يامان دورد گوز،اولموشام

  .نه آختاريب ،نه گزيره م ، بيلميره م
  ايتييم وار،

  بو اوره ييم سكسكه
  هئي ديسكينير

  .چوخ فيكيرين عكسينه
  پيچيلداديم يوخولاردا

  .هئي سنه
  ...نه ايتيرديم

  نه ايتيرديم گوره سن،
  دئييل ،آگاه دئييلآگاه 

  .بو منه
  هئي گزيره م،هئي گزيره م

  .سكسكه
  
  
  
  
  



٥٣  پروانه نمسنين 

  دورد يانيما هئي باخيرام گيزليجه
  نه يئرده ييم،نه گويده يم

  .قيسلميشام وارليغيملا بير سنه
  هيجانيم قاوال چالير بئينيمه،

  گئدير سينه مه،-بير سيخينتي گليب
  نه ايتيرديم،نه ايتيرديم گوره سن،

  .نه گويده يم بيليسننه يئرده يم ،
  دئيير هئي منه...بيرجه سس ده آختار 

  ...بو بير سيردير
  آگاه اولار بير سنه

  .يورغون بيرجه ايتيك گزيره م- يورغون
  نه ايتيردين،
  نه ايتيرديم

  . بيلميرم
  
  
  
  
  
  
  
  
  
  
  
  



٥٤  پروانه نمسنين 

  ايللر
  ايللر غوغادا،

  ايللر كده رده،
  ايللرسئوينج

  ايللر قطره ده
  ايللردولانير

  .يناآيلار باش
  ايللر زامانين 

  .چاشمير آخيشينا
  ايللر قوجالمير،

  ايللر آلنيميزا
  ناخيش ،ايز سالير

  ايللر تاريخده
  .بير تاريخ قالير

  ايسته ره م
  فاتح كيمي

  فتح ائيله ييب
  .زاماني

  
  
  
  
  
  
  
  
  
  



٥٥  پروانه نمسنين 

  
  
  

  سئوگي آدلي
  بير دونياني

  .ايستره م
  ديلك لرين

  ان گوزه لين
  ...ديله ييب

  سعادت دولو
  .ييي ايستره مگوزه لل

  نه ثروتي،نه بئزه يي،نه زري
  ايلهام دولو،اينام دولو اوره يي

  قدير بيلن،اينسان سئوه ن
  اينساني

  صولح نغمه لي بير دونياني
  .ايستره م

  
  
  
  
  
  
  
  
  
  



٥٦  پروانه نمسنين 

  سهو ائتمه يين

  حياتين غريبه ايشلري،
  .ائنيشلري،يوخوشلاري

  بيرينين ياخشي،
  بيرينين سرت باخيشلاري،

  ليق،قوجاليق،اوشاقيلق،جاوان
  .عومور چايينين آخيشلاري

  چيرپينا،-چيرپينا
  .ازيله-ازيله

  سون زيروه يه چاتيرسان،
  .اوردان آشاغي باخيرسان

  .حاقّ حساب وئريرسن
  نه پيسيني نه سهويني

  .دوزلده بيليرسن
  آخير،سون منزيله گليرسن
  ياشين مورادينا يئتيرسن،

  اوردان قيشقيريب دئييرسن،
  ونوزواي اينسانلار يول

  ايري گئتمه يين ،
  سيز آللاه،سيز آللاه

  .سهو ائتمه يين
  
  
  
  



٥٧  پروانه نمسنين 

  من يازيم گرك

  قويون فيكيرلرله 
  باشا قاليم،قويون خياللاري-باش

  .قوينوما آليم
  قويون اوز دونيامدا

  .اوزومله قاليم
  دوشونمك،آختارماق

  .طالعيمده دير
  ...نسه بير
  ...تزه سوز

  فيكير قاتاريندان
  سوزولوب گلير

  ه يي تيتره دير،اور
  .اوزولوب گلير

  او سوزو گويلره
  اوجالدام گرك،

  ايلهام پريسي نين
  گونده رديييني

  آغ واراق اوستونه
  .من يازام گرك

  
  
  
  
  



٥٨  پروانه نمسنين 

  دويوشوره م اوزومله

  دويوشوره م هر گئجه
  .روحوملا،وارليغيملا

  دويوشوره م هر گئجه
  قارانليق دارليغيملا

  قويمارام من ياخينا 
  .ره تينيفرت،كين،كدو

  قالديريب من ايچيمده
  .اوجالديرام غئيرتي
  آزالماسين صبريم،

  .آلچالماسين سوز پريم
  من ظولمتده ن كئچره ك

  صاف نورلارين ايچينده
  .ذره لري سئچيره م

  دويوشوره م  سوزومله،
  چارپيشيرام اوزومله

  چوره يه اييليب- دوز
  .حالالليغا چاتيرام

  راحاتليغي من آنجاق
  .پيراماوردا،اوردا تا

  دويوشوره م هر گئجه
  روحوملا،وارليغيملا،

  دويوشوره م هر گئجه
  .قارانليق دارليغيملا

  



٥٩  پروانه نمسنين 

  ايناميرام

  من ملك دئييلم ،عادي اينسانام،
  .آنجاق عادي لييه من اينانميرام

  بير سورعت ايچينده روحلو بير جانام،
  .بير جانا اييليب هئچ سينانميرام

  سئحرينه دوشموشم من بو دونيانين،
  گئديره م دالينجا سيرلي رويانين،
  هاردادير گوره سن بونون عياني،
  .پونهان آختاريرام منه دانانميرام

  سونسوزلوق ايچينده چاشيب قالميشام،
  .فيكره ،خيالا دوشوب قالميشام 

  بير آتش آلميشام ،ايچه سالميشام،
  آليشيب هئچ يانانميرام-آليشيب 

  يامان دولاشيق دير عومور كلفي
  .ن ائله يير ،هئي اينسان سهويهر گل

  بيرينين اودوشو،بيرينين سهوي،
  .من عادي گرديشه هئچ اينانميرام

  
  
  
  
  
  
  
  



٦٠  پروانه نمسنين 

  دوشونره ك ياشاميشام

  يازا- يازا
  .دوشونموشم
  دوشونره ك

  .ياشاميشام
  بو حياتين اوزو اولوب،

  .بير شيرينجه سوزو اولوب
  سئوينميشم،

  .آغلاميشام
  من دوزلويون قولو اولوب،

  ين يولو اولوبحقيقت
  ميصراع-ميصراع

  .دالانلاري دولاشاميشام
  .طالع لرين ايشيغيندا دايانميشام

  بير شمع اولوب
  .هئي يانميشام

  آغريلاري كوينك كيمي 
  .گئيينميشم

  .غوصه ايله دولانميشام
  اوميدسيزين اوميديني

  كسمه ميشم،
  آجيلارا سينه گليب 

  .من كيمسه ده ن كوسمه ميشم 
   يوكونواوزگه نين درد

  گيزلي-گيزلي 



٦١  پروانه نمسنين 

  .من چكميشم
  هئي سوسموشام،

  دينمه ميشم،
  بير سئودانين آلوووندا

  .بركيميشم
  بير داش كيمي آغير اولوب

  وطن آدلي بو تورپاقلا
  .نئچه اثر ياراتميشام

  يازا دوشونموشم- يازا
  . دوشونره ك ياشاميشام

  
  
  
  
  
  
  
  
  
  
  
  
  
  
  
  



٦٢  پروانه نمسنين 

  يوللاردا قالير

  زامان كسييينده
  .ونفيكيرلر سوسق
  دقيقه دالينجا
  .اوتور گونوموز

  گونوموز ساعاتدا
  .اوتن عقربه ده
  بولونوب جدوله

  .گئدير عومروموز
  بوردان اورايا،
  .اوردان بورويا

  ايللري قوناق تك
  .يولا ساليريق

  نه چوخ دئييلمه ميش
  گوزه ل سوزومو

  نه چوخ يازيلماميش
  گوزه ل گونوموز 
  نه چوخ ايتريلن
  .گوزه ل آنيميز

  
  
  
  
  
  



٦٣  پروانه نمسنين 

  .بيزي بيزده ن آلير ديدرگين سالير
  هارداسا يوللاردا

  .فيكره دالير
  هارداسا ساعاتين
  قاچان ميلينده ،

  ايليشيب بير كونجه
  .خبرسيز ياتير

  هارداسا بير يئرده 
  .يوخويا دالير

  هارداسا-هارداسا 
  بيزده ن خبرسيز ،
  واختميز يوللاردا

  .يورولوب قالير
  
  
  
  
  
  
  
  
  
  
  
  
  



٦٤  پروانه نمسنين 

  حيس لرين قودرتي

  گوره بيلمه ديييم گوروونمز بير رنگ،
  .فيكريمده ،دويغومدا يئنيلمز بير جنگ

  قلبيمده سسله نن غريبه آهنگ،
  .حيسلرين ان علوي قودرتينده دير

  سورعتله ده ييشير وحدتده جاهان،
  .اولوملر اوينايير گوزومده هر آن

  بس نييه سيغيشمير ايچيمده بو جان
  .رفيكريمده كاميلليك وحدتينده دي

  بير سئحرين ايچينده چيرپينير خيال،
  قارانليق معبدين وارليغيندا لال
  پري لر اوينايير قانادلاري آل،

  .سيرلرين چوزولمز حئيرتينده دير
  بير نورا بولونور كاينات اوزو،
  .گويلره اوجالير دونيانين گوزو

  تيتره يير عوماندا بير شاعير سوزو
  . ابدي بير يولون وسعتينده دير

  
  
  
  
  
  
  
  



٦٥  پروانه نمسنين 

  اوز ايچيمده ياشاتميشام

  من بير دونيا غوربتيني
  .اوز ايچيمده ياشاتميشام

  يولوم اوسته بير جيغيري،
  .داش توتوبدور-قار توتوبدور

  غريب تنها يولچو كيمي
  .او داغلاري تك آشميشام
  بيلمه ميشم هئچ نه چييم،
  .بيلمه ميشم هئچ من كيمم

  .بير اوميدين دالينجا تك
   آچيقآياق يالين ،باش
  .هئي قاچميشام

  طالع مني دولايلاردا
  بير غفلت يوخوسوندان 
  .ناغيللاردان اويانديريب

  باخميشام كي،نئچه ايللر،
  گوزو آچيق مورگو ووروب

  .هئي ياتميشام
  مين خيالين اته يينده ن

  .توتوب ،دارتيب قايئتميشام
  گوله- يوخومو گوله-وار 
  .سولوما پايلاميشام- ساغ

   سخاوتين اوزو كيمي
  هاردان ،نئجه
  حاقّ صبريني



٦٦  پروانه نمسنين 

  .پاي آلميشام
  زامان منيم اوره ييمده ،

  سئوگي آدلي بير توخومو،
  جوجرديب دير،

  .لچك-لچك
  من اورادان

  گوج آلميشام
  گول آلميشام

  آنجاق نده ن بيلمه ميشم
  بيلمه ميشم هئچ نه چييم 
  بيلمه ميشم هئچ من كيمم

  بو بير دونيا غوربتيني
  .اماوز ايچيمده ياشاتميش

  
  
  
  
  
  
  
  
  
  
  
  
  



٦٧  پروانه نمسنين 

  ائله بيليره م كي،سيمرغ قوشويام

  ائله بيليره م كي،سيمرغ قوشويام
  .ناغيللاردان قوپوب بورا گلميشم

  چوخ گئج اويانميشام شيرين يوخودان،
  .ملك كيمي يم من قاناد گئيميشم

  ايلاهي ائله گوج بخش ائديب منه،
  .خئير آتشينه  بورونوب روحوم

  ،وطنه،عشق ايله باغلييام خالقا
  .بير سئوگي اولوبدور عادتيم،روحوم

  سعادت تاپيرام ائده نده حورمت،
  .يانار اوره كلره بير اوووج سويام

  قلبيمده كوك آتيب سونسوز محبت
  ائله بيليره م كي،سيمرغ قوشويام

  
  
  
  
  
  
  
  
  
  
  
  



٦٨  پروانه نمسنين 

  ياريمچيق يازي

                                                                                                                
  'ناكام ائل قيزينا'

  گزيره م گويلري آغ لباسيمدا،
  .ملك لر دولانير سس سيز يانيمدا
  ايللرين آغريسي سيزلار جانيمدا،
  نه گوردوم حياتدا عذابدان باشقا

  .طالعده ن سورولان حئسابدان باشقا
  كده ريم ،نيسگيليم قلبيمده پونهان

  .لار ايچينده گئديره م ناكامآغري
  ياريمچيق اوجاغيم ،بوجاغيم تالان،

  باغيمدا- دولانيب گزيره م باغچا
  .چيچك لر قورويوب ياشلي تاغيمدا

  گوتورمز بو دردين آهيني داغلار
  .ناكام بالام دئييب آنام دا آغلار

  گوز ياشي  قوروماز ،قارالار باغلار
  الينين توماري تئليمده گزمز

  .ابا ،بو غمه دوزمزآنام بو عذ
  يازيمچيق يازيلدي نده ن بو يازي
  . پاييما هئي دوشدو قيسمتين  آزي

  گئديره م ياريمدان كوسكون،ناراضي
  .داها يانماياجاق عومور چيراغيم 

  .واختسيز سونر اولدو اودوم ،اوجاغيم
  
  



٦٩  پروانه نمسنين 

  دوشونجه

  باخ نئجه دولانير،
  دونور كاينات،

  گاه سحر آچيلير،
  گاه آخشام اولور،

  گون باتير،
  گون دوغور،
  .سيرلر يارانير

  بيرينين گول باغي
  .سارالير سولور

  بيرينين بختينه
  .بير اولدوز دوغور

  نعمت ،بوللوق،-بيرينه دوشنده ناز
  .بيرينين قاپيسن دويور يوخسوللوق

  بيريني گولدورور،
  .بيريني آغلادير

  دوشونور،دوشونور،
  .هئي دوشونوره م

  گور نئجه دولانير 
  كاينات،دونور 

  .دوشونجه ايچينده كئچير بو حيات
  
  
  
  



٧٠  پروانه نمسنين 

  صولح نغمه سي چالنسين                                                   

  من دوشموشم بارماقلارين سئحرينه
  .بوردا حزين بير موسيقي سسله نير

  آغريلاردان،آجيلاردان اوزاقدا
  .بوردا آنين سيرلي وصفي گيزله نير

  زامان دورور،
  .ق آخيربولا

  .ياغيش ياغير بوردا
  خفيف،- موسيقي ده خفيف

  .دالغالانير هاوادا
  باهار گلير ،چيچك آچير،

  .بولبول گوله سسله نير
  .آغ شيرمايي ديللر گوره ن نئجه ديلله نير

  بوردا يوخدور آزجا كده ر ،بيرشوبهه،
  دوشونجه ده ن چوخ اوزاق موحاريبه،
  .سيخينتي سيز نئجه گوزه ل بير زامان

  .دايانماسين بو موسيقي ،آي آمان
  .سرحدلري كئچيب گئتسين بو هاوا

  كاش دايانسين هم قارغاشا ،هم دعوا،
  .قاراباغيم،قاراباغيم آلينسين

  يئر اوزونده صولح نغمه سي،
  .صولح نغمه سي چالينسين

  
  
  



٧١  پروانه نمسنين 

  
                                                          

                              

  بيليره م قييمازسان

  قييارمييدين  اينجي يم كوسم
  .قييارمييدين چن دوشه دويغولاريما

  بيليرسن روحوملا 
  بوتون وارليغيم

  .اسيردير بير سنلي آرزولاريما
  بعضاً ده اوزوم ده حئيرته گليب

  .چاشيرام بو غريب خياللاريما
  سن منده نخبرسيزسن منه يادسان

  اياجاقسانآنجاق بير سئوگيمده ياش
  بيلميرسن سن منه نئجه عزيز سن

  آلديغيم نفس سن،حيات،حواس سان
  بيليره م قييمازدين اينجي يم ،كوسم
  ...بيليره م قييمازدين معصوم سئوگيمه

  بيرجه قروو دوشه،
  .بيرجه قوو دوشه

  
  
  
  
  
  



٧٢  پروانه نمسنين 

   بوردايام                                                      

  يمموژده سين آلماد
  .سئوگينين- ايلك عشق

  يئر آلتي چاي كيمي 
  .هئي گيزلي آخديم

  چيرپينديم،سيزلاديم
  .آغريديم هاردان

  گويلره اوز توتوب
  .دولدوم كده دن

  بير گوروش ديله ديم،
  .يالنيز بير گوروش
  بو دا كياوميدسيز
  .چوخسويوق اولدو

  چيخماديم هئچ اوزه
  .داشام چاغلايام

  قيفيلا وورولموش 
  .امقصر،ساراي

  اوزون ايللردير كي،
  .تنها يولدايام

  موژده سين آلماديم
  .سئوگينين- ايلك عشق

  خبرگوزله ييره م
  ...گلسن بوردايام

  
  



٧٣  پروانه نمسنين 

   اوره ييمه توخوندون                                                         

  اينانمادين سئوگيمه،اينانمادين آنديما
  .ماچكديييم اذيت لر گليب دوشدو يادي

  ايچين هئي يانديم،هئچ چاتمادين داديما- ايچين
  .بيل قلبيمي سن قيردين اوره ييمه توخوندون

  من آنلايا بيلميره م،نييه چونه بيلمه ديم
  .باشيمدا كي خيالي نييه پوزوب سيلمه ديم

  او سويوق باخيشلارا نييه دوزدوم اولمه ديم
  .بيل قلبيمي سن قيردين ،اوره ييمه توخوندون

  
  
  
  
  
  
  
  
  
  
  
  
  
  
  
  
  



٧٤  پروانه نمسنين 

  سئو گي نه دير؟                                                           
  ...سوال ائتدين سئوگي نه دير؟

  .منيم اوچون بير دريادير-
  داملا گوزياشلاريملا-داملا

  ايناميملا،ايراده مله،ساواشيملا
  ايللريمين توكتدييي بو ياشيملا

  .بويوتدويوم بير دريا دير
  ملاسي دويغولارين هر دا

  آتشينده ن ايشيقلانيب
  گوندوز هئي دئمكده ن -گئجه
  .پيلته آلوولانيب-پيلته

  ايچين-ايچين 
  .هئي يانيب

  اوره ييمين تئللرينده،
  بير داراقلا داراقلانيب

  بير سئوگييه يول آلميشام
  بير سئوگييه قول اولموشام،
  اوز ايچيمده بير سيزقي يوخ

  من بير دريا ياراتميشام
  .بو دريانين آدي سئگي
  ترتميزدير،موقدس دير

  يئني دوغان اوشاق كيمي
  يازدا چيرتان بوداق كيمي
  داش آلتيندا بولاق كيمي

  .گوندوز- تلاطوم دور گئجه
  ...سوال ائتدين سئوگي نه دير؟

  .منيم اوچون بير دريا دير



٧٥  پروانه نمسنين 

  دنيز دالغاسينا اوخشايير سئوگيم
  دنيزين قارانليق

  .ئوگيمدالغاسينا اوخشايير س
  بعضاً ايستي،مولاييم،

  سس سيز اولور
  ساكيت اولور

  .بعضاًاوزونو چيرپير سرت قايالارا
  .چيلغينلاشير دلي لر كيمي

  بعضاً ناكام گلين لره اوخشايير
  حوزون لنير

  قارالير
  .دولور،بولودلاركيمي

  ساكيت آغلايير ،سيزلايير- ساكيت
  بعضاكًوكره يير

  .يئل لر كيمي
  .ياتميرساپا - قيزيشير ايپه

  اووونو داغيتماق ايسته يير
  .پلنگ لر كيمي

  پارچالايير كوكسومو
  سئوگيم ايچيمده چيرپينير

  قارانليق دالغالار كيمي
  ساكيت- ساكيت

  .قايالارلا بوغوشور
  ذره قوپارير-ذره

  .او سرت داشلاردان
  جيسميم قايا
  سئوگيم دالغا
  گاه دا سرت،- گاه ساكيت

  .هيجان دنيزينده بوغور اوزومو
  دنيزين  قارانليق دالغاسينا

  .اوخشايير سئوگيم



٧٦  پروانه نمسنين 

  هارداسان گولوم

  آيلاريم ،ايللريم غوربت ايچينده
  سني آختاريرام هارداسان گولوم

  گونلر كئچيريره م حسرت ايچينده
  سني آختاريرام هارداسان گولوم؟

  گوزومون اونونده گوزه ل صورتين
  .باشيمدا هرله نير مئهريبان سسين

  ر ايستي نفسينائويمده دولاني
  سني آختاريرام هارداسان گولوم؟

  چيچك- باخ ،باهار گليبدير هر يان گول
  .اله گوزه لليك ايچينده ن كئچك- ال

  يانيمدا خيال يوخ ،اولايدين گئرچك
  سني آختاريرام هارداسان گولوم؟
  يئنمه ين اوميديم صداقتيم دير

  مني ده ياشادان محبتيم دير
  يم ديريقين آيريليق دا بير قيسمت

  هارداسان،هارداسان،هارداسان گولوم؟
  
  
  
  
  
  
  
  



٧٧  پروانه نمسنين 

  چيخاريب آتاجام قلبيمده ن سني

  سويونوب اينيمده ن غم ليباسيمي،
  .چيخاريب آتاجام قلبيمده ن سني

  ياسيمي-باسدريب اوركده حوزون
  .چيخاريب آتاجام قلبيمده ن سني

  چيچك ايچينده بيتن بير گولم- گول
  قويمادين حياتدا سئوينم ،گولم

  ائله يانميشام كي،بير اوووج كولم
  .چيخاريب آتاجام قلبيمده ن سني

  ياشايا بيلمه ديم بير سئوگي چاغي
  .سينه مده گزديرديم ،بير گيزلي داغي

  اوزوم كي،اوزومه اولموشام ياغي
  .چيخاريب آتاجام قلبيمده ن سني

  گونش تك پارلاييب ايشيق ساچاجاغام
  .باهار يارپاغيندا چيچك آچاجاغام

  و دردده ن ،تاسادان وآللاه قاچاجاغامب
  .چيخاريب آتاجام قلبيمده ن سني

  
  
  
  
  
  
  
  



٧٨  پروانه نمسنين 

  سني دوشونوره م

  هاچان سني دوشونوره م
  خوشبخت ليك دويور

  .قلبيمين قاپيلاريني
  هارداسا سني گورسم

  اوره ييمده،بوتون ايچيمده
  .نورلو بير ايشيق آخير

  يئنه دونور
  بوتون عالم ،بوتون دونيا

  .انيردورور،داي
  .بوتون كده رلريم اونودولور

  هاچان سنده ن بير سوز ائشيتديم
  اطرافا سئوگي ،خوشبخت ليك داغيديرام

  .سئوينج سپره م
  عالمين ،حيات

  .مركزينه دونوره م
  ايشله مك

  يازماق
  ياراتماق ايسته ييره م

  قيش گونو شاختالي چوللر
  .لاله زارا دونور
  ....كده ريم اولور

  . روحوم تزه له نيرقلبيم جاوانلاشير
  هاچان سني گورسم

  خوشبخت ليك دويور
  .قلبيمين قاپيلاريني



٧٩  پروانه نمسنين 

  سئوگيمي قيسقانديم
  بير گون تئلفون 

  آليب اليمه 
  سنه يازديغيم 

  سنلي شئعرلريمي
  .اوخوماق ايسته ديم

  باشقا بير من باخدي گوزومه
  سئوگي دولو ووجودوم

  سو سپدي
  سوس دئدي

  هانسي بير قوووه سه
  .غينا چكدي منيآينا قابا

  ...باخديم ،هئي باخديم
  ايللرين حسرتي بويلانان گوزومه

  آغاران تئليمه
  .جاوانليغي گئده ن اوزومه

  :روحوم هاراي چكدي 
  گوتور تئلفوني دئدي-
  عاغليم دايان ،دايان دئدي-
  باشيم فيرلاندي-
  ياشين اوتدو دئدي-

  اوره ييم آليشب ياندي
  .قولوم ،قاناديم سيندي

  يئره قويدومتئلفونو 
  يئنه ساخلاديم اليمي

  قلبيمده باسديرديم ايسته ييمي
  بير واخت سنده ن

  اينديسه گوزگوده ن منه باخان
  مندن اوتانديم

  سني او بويوك ،ال چاتماز 
  .سئوگيمه قيسقانديم



٨٠  پروانه نمسنين 

  هدر اولدو

  آلوو آليب يانان اوجاق
  .نييه بيرده ن سونن اولدو
  بير حسرتين سونو ماراق

  .نر اولدوناوز ايچينده دو
  هاردان گلدين ديننمه ديم

  .هئي درد چكديم گولنمه ديم
  بو نه آتش بيلنمه ديم

  .نييه بيرده ن گئده ن اولدون
  باخا ناچار قالديم- باخا

  بير آرزونو داشا چالديم
  .بير عومورده هدر اولدوم

  
  
  
  
  
  
  
  
  
  
  
  
  



٨١  پروانه نمسنين 

  هارداسان؟

  
  يانليشمي سويله ديم گوره ن هر سوزو

  .اسيته يي ،دوزوگورمه ديم سئوگيني،
  .منده ن اسيرگه دين سئوديييم اوزو

  غوصه ده ن قلبيمي يوردون  هارداسان؟
  داغلاردان ،داشلاردان سوردوم هارداسان؟

  چيچه يين اوزونو بنزه تديم سنه
  بيلميرسن وورغونام گوزه ل حوسنونه
  سون قوي بو حسرته ،آيريليق،كينه،

  غوصه ده ن قلبيمي يوردون  هارداسان؟
  غلاردان ،داشلاردان سوردوم هارداسان؟دا

  سيناغا چكرسن ،عومور توكه نير
  .تيتره دير ايچيمي هر سس،هرهنير

  دونيا بو گرديشينده چونور ،هر له نير
  غوصه ده ن قلبيمي يوردون  هارداسان؟

  داغلاردان ،داشلاردان سوردوم هارداسان؟
  گونلر اوتوب كئچير من قوجاليرام

  .نيرامسني آختاريرام سني آ
  گوزلريم يوللا ردا فيكره داليرام،

  غوصه ده ن قلبيمي يوردون  هارداسان؟
  داغلاردان ،داشلاردان سوردوم هارداسان؟

  
  
  



٨٢  پروانه نمسنين 

  نور ،ايشيق ساچير

  جفا دير ظولم دور ،بو ايضطراب
  چكديييم نه لردير بو نئجه تا دير؟

  اللريم آچيليب او درگاهينا
  .آخان گوز ياشيمدير،بو كي ثواب دير

  سويولدو ايچيمده ،اودلارا ياندي،
  .ربيم احسان ائت،يانان بو جاندي

  گئجه لر ،گوندوز لر دونيادان بئزار
  .روحومدا ،آغليمدا بير سني آندي

  يئرده يمي،گويده مي خياليم نه آچار
  اوره ييم تيتره يير ،مودام خلوتي

  .خودام يوللاريما نور،ايشيق ساچار
  
  
  
  
  
  
  
  
  
  
  
  
  



٨٣  پروانه نمسنين 

  يوللار آيريجي

  ن منيم گوزومده اوجا زيروه سنس
  .بو عشقه بير قولام ،قاناندان كوله
  باخيشيما قونان شيرين جيلوه سن

  .قارينا،قيشينا اوشوسه م بئله
  گوزومو گوزونه ديكه بيليره م

  بير ياغيش باشلايير گوز بولاغيمدان
  ائله هئي سوسورام ،باخيب دينميره م

  .بير آتش كوزه رير آل ياناغيمدان
  ده ن سئوگينه كورپو ،كئچيد يوخسئوگيم

  .آجي- بونو چكن بيلير ،بو غوصه
  اوميدلر خياللار قلبي ائدير توخ

  .سواللار ،جاوابلار يوللار آيريجي
  
  
  
  
  
  
  
  
  
  
  
  



٨٤  پروانه نمسنين 

  ويداع
  .ديليمده بير دوعا
  حزين نغمه كار
  فصيلين پاييزي

  .ايلك گوروش يئري
  دنيزين نفسي 
  .خفيف ،اينادكار
  اونادير ساچيمي

  .شوه كاركولك عي
  دولانير ديليمده 
  حزين بير دوعا

  گوزلريم حسرتله
  .ديكيلير يولا

  هيجان دولانير 
  بوتون ايچيمده
  ايللرين خيفتّي
  قاليب قلبيمده

  هر آدديم سسينه
  .بويلانيب گئري

  بوش قاليب...باخيرام
  .ايلك گوروش يئري

  عومرونون پاييزي
  فصيلين پاييزي

  هر اينسان عومرونده
  بير غريب يازي

  ايك گوروش يئريم
  سون گوروش يئريم

  گلميشم بورايا
  .من سون ويداعيا



٨٥  پروانه نمسنين 

  هئچ كيم حسرت چكمه سين

  

  بو حيات سيخيجي ،بير عذاب منه
  .سئوديييم اوزاقدا،چوخ اوزاقدادير

  هر باخيش ،هر گولوش ايضطراب منه
  .ووجودوم ،روحومدا،بير سوراقدادير

  ايلهاميم بير قورو چئشمه يه دونوب
  .مدا ،كوسوب ده سوسورقلم بارماغي

  عالم رنگ سيز له شيب ،ايشيقلار سونوب
  .گوزومده هر ياندا گورونور قوصور

  سئوگي بير چئشمه دير ايندي آنلاديم
  ايچديكجه گولزارا دونور كاينات

  .ياشانماز اولورموش عشق سيز بو حيات
  بو عالم سئوگي ايله جوشسون چاغلاسين

  .هئچ كيم آيريليغا توخوم اكمه سين
  كونوللر بير احده سئوگي باغلاماسين

  .قوي هئچ كيم حياتدا حسرت چكمه سين
  
  
  
  
  
  
  
  



٨٦  پروانه نمسنين 

  اونوتماق آسان مي؟

  بير معصوم،تر تميز سئودا باغيندا
  .بولبولم آغلارام غم بوداغيندا

  بير توخوم اكميشم قلبين تاغيندا
  .قيريب توللاماغا اليمده گلمير

  دئييمي گوره سن كونلوم ايسته مز
  . يئرسيز دير ،دايانديم دينمزدانيشماق

  سئوگيم كي ،بير سيردير ،كيمسه لر بيلمز
  .سنده ن دانيشماغا ديليم ده گلمير

  اونوتماق آسان مي،يئرسيز سوال دي
  حسرتين ايچيمده كور اولوب لال دي

  بو يوللار اوچرومون ايچينده قالدي
  .خوش خبر جارچيلي ايليم ده گلمير

  
  
  
  
  
  
  
  
  
  
  
  



٨٧  پروانه نمسنين 

  

  يبير معصوم سئوگ

  
  ...نه دن

  اوره ييمده
  .بير وولكان ياتير

  قورخورام كي،... نه دن
  .داشا كوكره يه

  هرده ن قولاق وئريب 
  ناراحات كويه

  قورخورام ووجودوم
  .دونه،شوشه يه

  بو بير اينتظار دير
  .اليمده دئييل

  نه هايين ايسته رم
  .نه ده كي وايين

  نه ده كي
  قلبيمي

  هئي آغلار قويان ،
  ينينبو معصوم سئوگ
  .بير باشقا تويون

  
  
  
  



٨٨  پروانه نمسنين 

  
  سن پونهان عشق ايدين

  
  .سن منيم قلبيمه ،اوزون گيرمه دين

  .اوزون ده سس سيز چيخيب گئده سن
  سئوگيمي عشقيمي دويوب بيلمه دين

  وارليغيما كوسوب عوصيان ائده سن
  عاغليمين روحومون درين لييينده

  .بير توفان اوياندي منده ن خبرسيز
  او منليييمدهمنيم لاپ ايچيمده 

  .اوزونه يئر ائتدين اوتوردون سس سيز
  بير سيرري آچماديم ،هئچ دينمه ديم

  .معطلّ قالميشديم سوسدوم لال كيمي
  سن نييه اوردايدين هئچ بيلنمه ديم
  .دويغو لار تيترتدي بير غملي سيمي
  هارادان گلميشدين،اي غفيل قوناق

  .قلبيمي روحومو اسير آلميشدين
  بير قلم،واراقهمدميم اولموشدو 

  .سن پونهان عشق ايدين ،مندن قالميشدين
  
  
  
  
  
  
  



٨٩  پروانه نمسنين 

  اونودا بيلميره م

  

  نه سوسا بيليره م
  نه ده كي دئيه 

  روحومدا تيتره ين 
  .او آغريلاري

  نه يازا بيليره م 
  نه ده كي پوزا

  سينه مده وار اولان 
  .اودوغرولاري

  بير بوشلوق ايچينده
  .چيرپينان من

  بوغور نفسيمي
  . باغلاريعذاب

  گوزومده ،اليمده 
  ديليمده باغلي،

  قهر كوينه يينده
  گزيره م آغلار

  اونودا بيلميره م 
  .اودويغولاري

  
  
  
  
  



٩٠  پروانه نمسنين 

  

  ايسته مم گئده سن

  

  قلبيم قاوال داشي ،بير طبيل دئييل
  .ايسته نن هاواني چاليب گئده سن

  وارليغيم سنين چون بير ساواش دئييل
  .سن كوله،سن اسير آليب گئده سن

  تيتره ك بير سوزونده ،كوله سي يم من
  بير نازلي باخيشا اوله سي يم من

  گل دئسن  آرخانجا گله سي يم من
  .قويمارام كي،فيكره داليب گئده سن

  بو حيات غريبه ،چوخ غريبه دير
  .دويغولار ايچيمده قيبله كعبه دير

  حيسلرين دويومو قالير ابدي
  .ايسته مم خياليمدا قاليب گئده سن

  
  
  
  
  
  
  
  
  
  



٩١  پروانه نمسنين 

  تين ديرچ

  چتين دير ايللرله خياللا قالماق
  چتين دير مين حسرت كورپوسو سالماق

  نامعلوم ،كيمسه سيز بير آستانادا
  .اللري قوينوندا چتين دير قالماق
  من جانسيز دئييلم آخي اينسانام

  .گوردويومه گرك اينانام-گوروب
  بو عذاب ،ايشكنجه،بو تيتره ييشي

  .مانامدويوب حيس ائتمه ده ن چوخ بدگو
  اينجيدير روحومو او ياد باخيشين

  .عومرومه ووردوغون اوياد ناخيشين
  نه دير او سما تك سوسقون ،صداسيز

  .آيدين گويلرينده ن توكن ياغيشين
  بوتون وارليغيملا باغلييام سنه

  .فيكريمده باش قويوب بعضاًسينه نن
  نه لر دانيشيرام نه لر ،ايلاهي،
  .ق منهوارليغين چوخ اوزاق ،چوخ اوزا
  چتين دير ايللرله خياللا قالماق

  چتين دير مين حسرت كورپوسو سالماق
  نامعلوم ،كيمسه سيز بير آستانادا
  .اللري قوينوندا چتين دير قالماق

  
  
  
  



٩٢  پروانه نمسنين 

  گليب كئچديم

  يئرله گويون آراسيندان 
  بير بولود تك 
  .گليب كئچديم

  ايكي قاپي آرخاسيندان
  بير روزگارديم

  .اوتوب كئچديم 
  ده سين غم با

  .آليب ايچيديم
  ياواش ياناغيمدا-ياواش

  .ياش گيله سي دونوب قالدي
  كوسكون-كوسكون

  دوداغيمدا بير پيچيلتي
  آلوو كيمي

  .سونوب  قالدي
  بيلنمه ديم

  نئجه گئتدين 
  نئجه گلدين
  بيلنمه ديم

  بير سئودانين 
  .خياليندا نئجه ايتديم

  بيلنمه ديم
  بير باخيشين

  اوره ييمين هاراسيندا
  .رچيملنديپ



٩٣  پروانه نمسنين 

  هر نفسده
  جيگريمين پارچاسيندا

  .لاپ چيولندي
  بيلنمه ديم 

  .بيلنمه ديم بو نه قده ردير
  .مني منده ن بير قول ائتدي

  وآللاه،وآللاه
  .بيلنمه ديم

  بير ده گوردوم
  .پاييز گليب
  بير بوداقدا

  .خزان اولموش بير چيچه يم
  ياشانماميش

  بير سئودا دان
  .نيسگيل چكن بير گئرچه يم

  الي بوشدا
  گوزو يولدا

  ...بير اينسانين سئواسيندا
  ...گويون غووغاسيندا- يئرله

  .بير بولود تك گليب كئچديم
  ايكي قاپي آرخاسيندان

  بير روزگارديم
  .اوتوب كئچديم 

  .غم باده سين آليب ايچيديم
***                                                                          

